
	1. ՀՀ ֆինանսների նախարարություն
	15.10.2025 թ.

	
	N 01/34-3/23219-2025

	Նախագծով առաջարկվում է Գերմանիայի Դաշնությունում Հայաստանի պետական սիմֆոնիկ նվագախմբի հյուրախաղերի անցկացման և Արամ Խաչատրյանի անվան 13-րդ միջազգային փառատոնի կազմակերպման նպատակով ՀՀ 2025թ. պետական բյուջեով ՀՀ կրթության, գիտության, մշակույթի և սպորտի նախարարության (այսուհետ` Նախարարություն) 1056 ծրագրի «11008 Կինոարտադրության ներդրումների վերադարձ» միջոցառման գծով նախատեսված հատկացումներից 28,030.0 հազ. դրամը վերաբաշխել 1168 ծրագրի «11005 Մշակութային միջոցառումների իրականացում» միջոցառմանը: 
Վերոհիշյալի կապակցությամբ հարկ է նշել, որ բարձրացված հարցը  Նախարարության կողմից չի ներկայացվել 2025 թվականի բյուջետային հայտով, չի քննարկվել բյուջետային գործընթացի շրջանակներում և այն չի ներառվել 2025 թվականի պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6):
Նկատի ունենալով վերոգրյալը և, հաշվի առնելով 2025թ. հարկաբյուջետային սահմանափակումները և այն հանգամանքը, որ Նախարարության գծով մինչև տարեվերջ առկա են բյուջետային հավելյալ ծախսերի անհրաժեշտություն ենթադրող միջոցառումներ` առաջարկում ենք ձեռնպահ մնալ բյուջետային գործընթացից դուրս հավելյալ ծախսային պարտավորությունների ստանձնումից և տնտեսվող գումարներն ուղղել արդեն իսկ ստանձնած պարտավորությունների գծով ծախսային կարիքների բավարարմանը։
	Ընդունվել է ի գիտություն:
Հայաստանի Հանրապետության կառավարության որոշման նախագծով կատարվող փոփոխությունները պայմանավորված են երկու կարևոր մշակութային նախագծերի՝ Գերմանիայի Դաշնությունում Հայաստանի պետական սիմֆոնիկ նվագախմբի հյուրախաղերի և «Արամ Խաչատրյան» մշակութային հիմնադրամի կողմից իրականացվող Խաչատրյանի անվան միջազգային 13-րդ փառատոնի իրականացման անհրաժեշտությամբ:
Հարցը ենթակա է քննարկման ֆինանսատնտեսական նախարարական կոմիտեի նիստում:

	Միաժամանակ, առաջարկում ենք Նախագծի N 2 հավելվածում ճշտել 1056 ծրագրի անվանումը՝ «Կինոարվեստի հանրահռչակում» բառերը փոխարինել «Կինեմատոգրաֆիայի ծրագիր» բառերով:
	Ընդունվել է:
Կատարվել է համապատասխան փոփոխություն:

	2. Հայաստանի Հանրապետության վարչապետի աշխատակազմի սոցիալական հարցերի վարչության եզրակացություն
	22.10.2025 թ.

	
	                N 02/16.12/34433-2025

	Նախագծի վերաբերյալ առաջարկում ենք քննարկել հետևյալ նկատառումները։
1. Նախագծի հիմնավորման 2-րդ կետի համաձայն «1056. Կինեմատոգրաֆիայի ծրագիր» ծրագրի «11008. Կինոարտադրության ներդրումների վերադարձ» միջոցառման գումարը նախատեսված է ուղղել ֆիլմարտադրողների կողմից Հայաստանում նկարահանված ֆիլմերի ներդրումների ծախսերի հետ վերադարձը ապահովելուն: 2025 թվականի սեպտեմբերի դրությամբ Հայաստանի կինոյի հիմնադրամի կողմից ներկայացվել է 2 հայտ, որոնք անցել են նախնական հաստատման փուլ, սակայն հաշվի առնելով այն հանգամանքը, որ նշված ֆիլմերի գումարի ետ վերադարձը պետք է կատարվի նկարահանումներն ավարտելուց և հաշվետվությունները ներկայացնելուց հետո՝ այդ ծախսերը կկատարվեն 2026 թվականին: Այդ կապակցությամբ առաջարկում ենք նախագծի հիմնավորման մեջ հստակեցնել, թե ի՞նչ է ի նկատի առնվում հայտերի «նախնական հաստատման փուլ» անցնելու տակ՝ հաշվի առնելով «Կինեմատոգրաֆիայի մասին» օրենքի 18-րդ հոդվածով և ՀՀ կառավարության 2025 թվականի ապրիլի 10-ի N 412-Ն որոշման 1-2-րդ հավելվածներով նախատեսված կարգավորումները, համաձայն որոնց ներկայացված է ներդրումների մասնակի վերադարձը ստանալու հետ կապված գործընթացը, որի արդյունքում լիազորված պետական մարմնի կողմից հաստատված հայտերի դեպքում գումարի հետվերադարձը տրամադրվում է  սահմանված չափով՝ ըստ կինեմատոգրաֆիայի ազգային մարմնի և կինոարտադրողի միջև կնքված պայմանագրով սահմանված ժամկետների և պայմանների: Նախագծի հիմնավորումից անհասկանալի է՝ արդյո՞ք 2 հայտերը սահմանված կարգով բավարարվել են, կնքվել են արդյո՞ք վերը նշված պայմանագրերը, և, եթե՝ այո՛, ապա գումարի հետվերադարձի ի՞նչ պայմաններ ու ժամկետներ են դրանցով նախատեսված։ 
	Ընդունվել է:
Տրվում է լրացուցիչ հիմնավորում՝
«1056. Կինեմատոգրաֆիայի ծրագիր» ծրագրի «11008. Կինոարտադրության ներդրումների վերադարձ» միջոցառման շրջանակում Հայաստանի կինոյի հիմնադրամի կողմից ներկայացված 2 հայտերը սահմանված կարգով բավարարվել են, սակայն պայմանագրերի կնքման գործընթացը դեռևս ընթացիկ փուլում է, քանի որ շրջանառվում է «Հայաստանի Հանրապետության կառավարության 2025 թվականի ապրիլի 10–ի N 412-Ն որոշման մեջ լրացում կատարելու մասին» ՀՀ կառավարության որոշման նախագիծ, որով նախատեսվում է ֆիլմարտադրողների կողմից ներկայացվելիք փաստաթղթային փաթեթի լրացում՝ հատկացվող ֆինանսական միջոցների արդյունավետ վերահսկողության նպատակով:
Վերոնշյալ փաստաթղթի առկայության պարագայում հնարավոր կլինի հստակեցնել գումարի հետվերադարձի պայմանները, իսկ ժամկետները նախատեսվում են՝ լիամետրաժ խաղարկային ֆիլմի հայտադիմումի համար՝ 2026 թվականի փետրվար-մարտ ամիսները,  կարճամետրաժ անիմացիոն ֆիլմի համար՝ 2026 թվականի մարտ-ապրիլ ամիսները:






